
MOLADH

maidir leis an dréacht-Chinneadh ón gComhairle maidir le tabhairt i gcrích, thar 
ceann an Aontais, an Chomhaontuithe i bhfoirm Malartú Litreacha idir an 
tAontas Eorpach agus Comhlathas na hAstráile de bhun Airteagal XXVIII den 
Chomhaontú Ginearálta um Tharaifí agus Trádáil (CGTT), 1994, a bhaineann le 
modhnú lamháltas ar na taraif-chuótaí uile a áirítear i Sceideal CLXXV AE mar 
thoradh ar tharraingt siar na Ríochta Aontaithe as an Aontas Eorpach

(06102/2021 – C9-0376/2021 – 2021/0029(NLE))

Eochair do na siombailí a úsáidtear

* An nós imeachta comhairliúcháin
*** Nós imeachta an toilithe

***I An gnáthnós imeachta reachtach (an chéad léamh)
***II An gnáthnós imeachta reachtach (an dara léamh)

***III An gnáthnós imeachta reachtach (an tríú léamh)

(Braitheann an cineál nós imeachta ar an mbunús dlí a mholtar sa 
dréachtghníomh.)

DRÉACHTRÚN REACHTACH Ó PHARLAIMINT NA hEORPA

maidir leis an dréacht-Chinneadh ón gComhairle maidir le tabhairt i gcrích, thar ceann 
an Aontais, an Chomhaontuithe i bhfoirm Malartú Litreacha idir an tAontas Eorpach 
agus Comhlathas na hAstráile de bhun Airteagal XXVIII den Chomhaontú Ginearálta 
um Tharaifí agus Trádáil (CGTT) 1994, a bhaineann le modhnú lamháltas ar na taraif-
chuótaí uile a áirítear i Sceideal CLXXV AE mar thoradh ar tharraingt siar na Ríochta 
Aontaithe as an Aontas Eorpach (06102/2021 – C9-0376/2021 – 2021/0029(NLE))

(Toiliú)

Tá Parlaimint na hEorpa,

– ag féachaint don dréachtchinneadh ón gComhairle (06102/2021),

– ag féachaint don dréacht-Chinneadh ón gComhairle maidir le tabhairt i gcrích, thar 
ceann an Aontais, an Chomhaontuithe i bhfoirm malartú litreacha idir an tAontas 
Eorpach agus Comhlathas na hAstráile de bhun Airteagal XXVIII den Chomhaontú 
Ginearálta um Tharaifí agus Trádáil (CGTT) 1994, a bhaineann le modhnú lamháltas ar 
na taraif-chuótaí uile a áirítear i Sceideal CLXXV AE mar thoradh ar tharraingt siar na 
Ríochta Aontaithe as an Aontas Eorpach (06103/2021),

– ag féachaint don iarraidh ar thoiliú a thíolaic an Chomhairle i gcomhréir le 
hAirteagal 207(4), an chéad fhomhír, agus Airteagal 218(6), an dara fomhír, pointe 
(a)(v), den Chonradh ar Fheidhmiú an Aontais Eorpaigh (C9-0376/2021),

– ag féachaint do Riail 105(1) agus (4), agus Riail 114(7) dá Rialacha Nós Imeachta,

– ag féachaint don litir ón gCoiste um Thalmhaíocht agus um Fhorbairt Tuaithe,

– ag féachaint don mholadh ón gCoiste um Thrádáil Idirnáisiúnta (A9-0306/2021),

1. ag tabhairt a toilithe do thabhairt i gcrích an chomhaontaithe;

2. á threorú dá hUachtarán a seasamh a chur ar aghaidh chuig an gComhairle, chuig an 
gCoimisiún agus chuig rialtais agus parlaimintí na mBallstát agus Chomhlathas na 
hAstráile. 

RÁITEAS MÍNIÚCHÁIN

I mí Dheireadh Fómhair 2018, sheol AE an próiseas caibidlíochta go foirmiúil (faoi 
Airteagal XXVIII den Chomhaontú Ginearálta um Tharaifí agus Trádáil (GATT), 1994) le 
roinnt Comhaltaí den Eagraíocht Dhomhanda Trádála sa Ghinéiv.   Is é an “cur chuige 
comhpháirteach” bunphrionsabal na caibidlíochta, cur chuige a forbraíodh idir AE agus an 
Ríocht Aontaithe in 2017 maidir le conas na gealltanais chainníochtúla a “chionroinnt”, ar 
gealltanais iad atá i sceideal EDT AE28 maidir leis na 143 tharaif-chuóta talmhaíochta, éisc 
agus tionsclaíocha EDT (TRQanna). Is é bunús an chur chuige sin ná go gcoinneofar mar atá 
méid gach taraif-chuóta atá ann faoi láthair ina iomláine amach anseo, ach go beidh siad roinnte 
idir dhá chríoch chustaim éagsúla: AE27 agus an Ríocht Aontaithe.

Tá prionsabal na modheolaíochta atá i bhfeidhm bunaithe ar na sreafaí trádála isteach in AE27 
agus isteach sa Ríocht Aontaithe le linn tréimhse thagartha ionadaíoch (de 3 bliana ó 2013 go 
2015) do gach TRQ de chuid EDT.

Tá tuairisc mhionsonraithe ar mhodheolaíocht na cionroinnte a comhaontaíodh ar fáil i 
Rialachán (AE) 2019/216 ó Pharlaimint na hEorpa agus ón gComhairle. Go sonrach, in 
Airteagal 2b) den Rialacháin seo, tugtar de chumhacht don Choimisiún na sciaranna 
cionroinnte a leasú agus eolas ábhartha a d’fhéadfadh sé a fháil i gcomhthéacs na caibidlíochta 
faoi Airteagal XXVIII CGTT 1994 nó ó fhoinsí eile lena mbaineann leas i dtaraif-chuótaí ar 
leith á chur san áireamh.

An 15 Meitheamh 2018, thug an Chomhairle údarás don Choimisiún caibidlíocht a sheoladh 
faoi Airteagal XXVIII CGTT le Comhaltaí ábhartha EDT, lena n-áirítear an Astráil d’fhonn 
lamháltais EDT an Aontais maidir le taraif-chuótaí a chionroinnt.

Tá cearta caibidlíochta ag an Astráil le haghaidh 14 TRQ agus tá cearta comhairliúcháin aici le 
haghaidh 6 TRQ.

Is é an toradh a bhí ar an gcaibidlíocht Comhaontú leis an Astráil ar cuireadh inisealacha leis 
an 18 Nollaig 2020 sa Bhruiséil.

I gcomhréir le hAirteagal 218(6) CFAE, is gá toiliú a fháil ó Pharlaimint na hEorpa chun gur 
féidir leis an gComhairle cinneadh a ghlacadh lena dtabharfar an Comhaontú i gcrích.

I bhfianaise an mhéid thuasluaite, molann an Rapóirtéir go dtabharfaidh an Pharlaimint a toiliú 
an Comhaontú a thabhairt i gcrích.

LITIR ÓN gCOISTE UM THALMHAÍOCHT AGUS UM FHORBAIRT TUAITHE

AN COISTE UM THALMHAÍOCHT AGUS UM FHORBAIRT TUAITHE
AN CATHAOIRLEACH

Bernd Lange
Cathaoirleach an Choiste um Thrádáil Idirnáisiúnta
ASP 12G301

Tagairt: IPOL(2021)012538

A Chathaoirligh, a chara,

Tagraím don togra le haghaidh cinneadh ón gComhairle maidir le comhaontú a thabhairt i 
gcrích idir AE agus an Astráil [COM(2021)52] maidir le lamháltais EDT a mhodhnú ar tharaif-
chuótaí tar éis Brexit.

Tar éis breithniú a dhéanamh ar fhaisnéis bhreise arna soláthar ag an gCoimisiún, níor chuir 
formhór chomhordaitheoirí AGRI in aghaidh thabhairt i gcrích an chomhaontaithe sin.

Is cúis áthais dom é a dtuairim a chur in iúl duit de bhun Riail 56. 

Le dea-mhéin,

Norbert Lins

Cóip: Martin Hlaváček, Buanrapóirtéir AGRI i gcomhair saincheisteanna a bhaineann le 
Brexit

AN NÓS IMEACHTA – AN COISTE FREAGRACH

Teideal Comhaontú i bhfoirm malartú litreacha idir an tAontas agus an Astráil i 
ndáil le modhnú lamháltas ar na taraif-chuótaí uile a áirítear i 
Sceideal CLXXV AE mar thoradh ar tharraingt siar na Ríochta 
Aontaithe as an Aontas Eorpach

Tagairtí 06102/2021 – C9-0376/2021 – 2021/0029(NLE)

4.10.2021

VÓTÁIL CHRÍOCHNAITHEACH SA CHOISTE FREAGRACH

